	Իրավական ակտի հիմնավորումը

	1.
	Անհրաժեշտությունը

Ելնելով Հայաuտանի Հանրապետության էներգետիկ  անվտանգության  և անկախության ապահովման անհրաժեշտությունից և հաշվի առնելով ՀՀ-ում նոր միջուկային էներգաբլոկի  թողարկման հնարավոր ժամկետները անհաժեշտություն է առաջացել սկսել Հայկական ԱԷԿ-ի թիվ 2 էներգաբլոկի շահագործման նախագծային   ժամկետի երկարացման գործընթաց:

	2.
	Ընթացիկ իրավիճակը և խնդիրները

Համաձայն ՀՀ գործող օրենսդրության Հայկական ԱԷԿ-ի թիվ 2 էներգաբլոկը 2011թ. շահագործման լիցենզիա է ստացել 10 տարով, սակայն  ըստ շահագործման լիցենզիայի պայմանների Հայկական ԱԷԿ-ի թիվ 2 էներգաբլոկի շահագործման լիցենզիայի ժամկետը ավարտվում է 2016թ. սեպտեմբերի 1-ին (շահագործման նախագծային ժամկետի ավարտին` 30 տարի):  Հաշվի առնելով ՀՀ-ում նոր միջուկային էներգաբլոկի թողարկման հնարավոր ժամկետները և որպեսզի ապահովվի երկրի էներգետիկ անվտանգությունը և անկախությունը անհրաժեշտ է երկարացնել  Հայակական ԱԷԿ - ի թիվ 2 էներգաբլոկի շահագործման ժամկետը:

	3.
	Տվյալ բնագավառում իրականացվող քաղաքականությունը 

Շարունակական բարձրացնել Հայկական ԱԷԿ-ի թիվ 2 էներգաբլոկի անվտանգության մակարդակը և մինչև 2016թ. թիվ 2 էներգաբլոկի պլանային նախազգուշական վերանորոգման աշխատանքների ընթացքում իրականացնել նաև շահագործման ժամկետի երկարացման  համար պահանջվող միջոցառումները:   
Ակտիվացնել ՀՀ –ում նոր միջուկային էներգաբլոկի կառուցման ուղղությամբ տարվող աշխատանքները:

	4.
	Կարգավորման նպատակը և բնույթը 

Քանի որ Հայկական ԱԷԿ-ը հանդիսանում է պետական սեփականություն, ուստի Հայկական ԱԷԿ - ի թիվ 2 էներգաբլոկի շահագործման ժամկետը երկարացնելու համար անհրաժեշտ է ՀՀ կառավարության համապատասխան որոշման ընդունումը:  

	5.
	Նախագծի մշակման գործընթացում ներգրավված ինստիտուտները և  անձինք 

 ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը  

ՀՀ կառավարության որոշման ընդունումը թույլ կտա սկսել  Հայկական ԱԷԿ-ի թիվ 2 էներգաբլոկի շահագործման նախագծային   ժամկետի երկարացման գործընթացը:

	7.
	Այլ տեղեկություններ (եթե այդպիսիք առկա են) - 


ՏԵՂԵԿԱՆՔ
“Հայկական ԱԷԿ” փակ բաժնետիրական ընկերության թիվ 2 էներգաբլոկի շահագործման նախագծային ժամկետը երկարացնելու մասին” ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
 “Հայկական ԱԷԿ” փակ բաժնետիրական ընկերության թիվ 2 էներգաբլոկի շահագործման նախագծային ժամկետը երկարացնելու մասին” ՀՀ կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
“Հայկական ԱԷԿ” փակ բաժնետիրական ընկերության թիվ2 էներգաբլոկի շահագործման նախագծային ժամկետը երկարացնելու մասին” ՀՀ կառավարության որոշման նախագծի ընդունման դեպքում պետական բյուջեի եկամուտների ավելացման կամ նվազեցման մասին
“Հայկական ԱԷԿ” փակ բաժնետիրական ընկերության թիվ 2 էներգաբլոկի շահագործման նախագծային ժամկետը երկարացնելու մասին” ՀՀ կառավարության որոշման նախագծի ընդունման դեպքում հնարավոր է 2014-2016թ. ՀՀ պետական բյուջեի ծախսային մասի ավելացում: ՀՀ պետական բյուջեի ծախսային մասի ավելացման չափը կճշտվի 2013թ. երրորդ եռամսյակում:
